
Apakah kegunaan Desloratadine Sandoz
Desloratadine Sandoz melegakan simptom
rinitis alergi (radang laluan udara dalam
hidung yang disebabkan oleh alergi
[alahan], misalnya, alahanterhadap tungau
habuk). Antara simptom ialah bersin,
hidung berhingus atau terasa gatal, lelangit
mulut terasa gatal, dan mata yang gatal,
merah-merah atau berair.

Desloratadine Sandoz juga digunakan
untuk melegakan simptom urtikaria
(masalah kulit yang disebabkan oleh
alergi). Antara simptomnya ialah gatal-
gatal dan gegata.

Simptom-simptom ini dapat dilegakan
sepanjang hari untuk membantu anda tidur
dan meneruskan kegiatan seharian anda
seperti biasa.

Bagaimana Desloratadine Sandoz
berfungsi

Desloratadine Sandoz ialah sejenis ubat
antialergi yang tidak membuatkan anda
mengantuk. Ubat ini dapat mengawal
tindak balas alergi dan simptomnya.

Sebelum menggunakan Desloratadine

Sandoz

- Bila tidak boleh mengambil

Jangan ambil Desloratadine Sandoz:

e Jika anda alah (hipersensitif) kepada
desloratadine, terhadap mana-mana
bahan lain di dalam Desloratadine
Sandoz atau terhadap loratadine.

- Sebelum mula mengambil
Penggunaan Desloratadine Sandoz dari
segi efikasi dan keselamatan di kalangan
kanak-kanak yang berumur tidak lebih
daripada 12 tahun belum dibuktikan.

Kehamilan dan meyusukan bayi
Hamil

Wanita yang hamil atau yang bercadang
untuk menjadi hamil haruslah meminta
nasihat doktor sebelum memakan
Desloratadine Sandoz.

Menyusukan bayi

Ia diketahui desloratadine dikeluarkan
melalui susu badan. Jika anda sedang
menyusukan anak dengan susu badan,
Desloratadine Sandoz tidak disyorkan.

Jika mengambil ubat-ubat lain
Tidak ada saling tindak balas yang
diketahui berlaku antara Desloratadine
Sandoz dengan ubat-ubat lain.

Sila beritahu doktor atau ahli farmasi
anda jika anda menganbil atau baru-baru
ini telah mengambil, sebarang ubat-
ubatan lain.

Cara mengambil Desloratadine Sandoz
Berapa banyak harus digunakan

Orang dewasa dan remaja (12 tahun ke

atas): makan satu tablet sekali sehari.

Bila perlu digunakan
Telan seluruh tablet dengan air, sebelum
ataupun selepas makan.

Berapa lama perlu digunakan
Doktor akan menentukan jenis rinitis
alergi yang anda hidapi dan
kemudiannya menentukan tempoh anda
harus menggunakan Desloratadine
Sandoz.

Jika rinitis alergi anda itu jenis bermusim
(mengalami simptom kurang daripada 4
hari seminggu ataupun kurang daripada 4
minggu kesuluruhannya), doktor akan
megesyorkan jadual rawatan yang
bergantung pada penilaian sejarah
penyakit anda.

Jika rinitis alergi anda itu jenis berlarutan
(mengalami simptom melebihi 4 hari
seminggu dan melebihi 4 minggu
keseluruhannya), doktor mungkin
mengesyorkan tempoh rawatan yang
lebih panjang.

Bagi urtikaria, tempoh rawatan
mungkin berbeza bagi setiap pesakit
dan oleh itu, anda harus mengikut
arahan doktor.

- Jika terlupa menggunakan
Jika anda terlupa memakan ubat ini

pada waktu yang sepatutnya, ambil
secepat mungkin, kemudian teruskan
dengan jadual waktu dos anda yang
biasa. Jangan gandakan dos untuk
menggantikan dos yang terlupa
digunakan itu.

- Jika mengambil berlebihan (terlebih
dos)
Segera hubungi doktor anda atau
jabatan kecemasan hospital yang
terdekat. Beritahu doktor atau ahli
farmasi anda, Tanda-tanda terlebih dos
tidak diketahui.

Bawa risalah ini atau beberapa tablet
bersama anda supaya mereka tahu apa
yang anda telah ambil.

Jika anda mempunyai pertanyaan lanjut
mengenai penggunaan produk ini,
hubungi doktor atau ahli farmasi anda.

Semasa menggunakan Desloratadine
Sandoz
- Perkara yang perlu dilakukan

e  Ambil ubat anda mengikut arahan
doktor.

e  Beritahu doktor anda degan segera
jika anda menjadi hamil semasa
menggunakan ubat ini.

e Jika anda mempunyai persoalam
lanjut atas penggunaan ubat ini,
tanya doktor atau ahli farmasi anda.

- Perkara yang tidak boleh dilakukan

e Jangan mula mengambil sebarang
ubat baru tanpa berbincang dengan
doktor anda atau ahli farmasianda,

e Jangan berkongsi Desloratadine
Sandoz dengan sesiapa, walaupun
mereka mempunyai simptom atau
penyakit yang sama.

e Jangan berhenti menggunakan
ubat ini kecuali diarahkan oleh
doktor anda.

- Perkara yang perlu diberi perhatian
Memandu dan menggunakan mesin
Pada dos yang disyorkan, Desloratadine
Sandoz tidak dijangka akan membuatkan
anda mengantuk atau kurang berwaspada.
Walau bagaimanapun, sesetengah orang
berasa mengantuk dan ini boleh
menjejaskan kemampuan mereka
memandu atau mengendalikan jentera.
Namun begitu, ini jarang-jarang sekali
berlaku.

Kesan-kesan sampingan

Seperti semua ubat, Desloratadine
Sandoz boleh menyebabkan kesan
sampingan, walaupun bukan semua
orang akan mengalaminya.

Umum:

e  Sakit kepala
e  Mulut kering
o Keletihan

Sangat jarang:

Berkhayal

Rasa pening

Mengantuk

Insomnia

Tindak balas psikomotor hiperaktif
Sawan

Tachycardia

Palpitasi (debaran jantung pantas)
Sakit pada bahagian abdomen
Loya

Muntah

Dispepsia

Cirit-birit

Peningkatan enzim hati
Peningkatan bilibrubin

Hepatitis

Sakit otot

Tindakbalas alergi (seperti
anafilaksis, angioedema, kesukaran

untuk bernafas, gatal-gatal, ruam and

urtikaria)

Kekerapan tidak diketahui:

e Kefotopekaan

e Pemanjangan QT, aritmia,
bradikardia

Tingkahlaku tidak normal
Agresif

Peningkatan selera makan
Peningkatan berat badan

Hentikan pengambilan Desloratadine
Sandoz dan segera dapatkan bantuan
perubatan jika anda mengalami sebarang
tanda tindak balas alahan.

Jika mana-mana kesan sampingan ini
menjadi serius, atau jika anda mendapati
apa-apa kesan sampingan yang tidak
disenaraikan dalam risalah ini, sila
beritahu doktor atau ahli farmasi anda.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui
laman web npra.gov.my [Consumers —
Reporting Side Effects to Medicines
(ConSERF) or Vaccines (AEFI)].

Cara penyimpanan dan pelupusan
Desloratadine Sandoz,

- Penyimpanan
Simpan di bawah suhu 30C.

Simpan di tempat yang tidak boleh
dicapai dan dilihat oleh kanak-kanak.

Jangan gunakan Desloratadine Sandoz
selepas tarikh luput “EXP” yang
dinyatakan pada pembungkusan.

Pelupusan
Ubat tidak sepatutnya dilupuskan ke

dalam air buangan atau bersama sampah-
sarap di rumah anda. Tanya ahli farmasi
anda cara untuk melupuskan ubat yang
tidak lagi diperlukan. Langkah ini akan
membantu melindungi alam sekitar.

Maklumat lanjut

Rupa dan warna

Desloratadine Sandoz adalah tablet
bikonveks bersalut berwarna biru muda,
berbentuk bulat dan dicetak dengan “5”
pada sebelah permukaan.

- Bahan-bahan kandungan
Bahan aktif

Satu pil Desloratadine Sandoz
mengandungi 5 mg desloratadine.

Bahan-bahan tidak aktif

Maize starch, microcrystalline cellulose,
hydroxypropyl methylcellulose, purified
water, colloidal anhydrous silica,
hydrogenated vegetable oil, opadry blue.

Nombor MAL
MAL17085016AZ

Pengilang dan Pemegang
Pendaftaran Produk
Pengilang

Sandoz Private Limited

Plot No.8-A/2 & 8-B,

TTC Industrial Estate,

Kalwe Block, Village-Dighe,
Navi Mumbai - 400 708, India.

Pemegang Pendaftaran Produk
Sandoz Products Malaysia Sdn. Bhd.
3A-2 & 3A-3, Level 3A, Menara KEN
TTDI,

No. 37, Jalan Burhanuddin Helmi,
Taman Tun Dr Ismail,

60000 Kuala Lumpur, Malaysia

Tarikh kemaskini RiMUP

Nombor Siri
NPRA(R2/2)260818/00112

